მიზნობრივი კვლევებისა და განვითარების ინიციატივების პროგრამა - მტცუ-სა და შოთა რუსთაველის ეროვნული სამეცნიერო ფონდის 2011 წლის ერთობლივი კონკურსი 
ელექტრონული რეგისტრაციის დაწყებამდე, გთხოვთ, გულდასმით გაეცნოთ კონკურსის პირობებსა და წინამდებარე ინსტრუქციას. 
პროექტის ელექტრონული რეგისტრაციის ინსტრუქცია
ზოგადი ინფორმაცია

საგრანტო კონკურსში მონაწილეობის მისაღებად თავდაპირველად მეცნიერმა  შოთა რუსთაველის ეროვნული სამეცნიერო ფონდის ვებგვერდზე - www.rustaveli.org.ge - უნდა შეავსოს პირადი ანკეტა, ამის შემდეგ იქვე ატვირთოს საგრანტო პროექტი. 
მეცნიერის რეგისტრაცია ფონდის ბაზაში მხოლოდ ერთხელ არის საჭირო. რეგისტრაციის შემდეგ თქვენ გექნებათ ფონდის ბაზაში პირადი ანკეტა და შეგეძლებათ მონაწილეობა მიიღოთ ფონდის სხვადასხვა კონკურსში. 
კონკურსში მონაწილეობისათვის ისარგებლეთ ფუნქციით „პროექტის დამატება“. საჭიროების შემთხვევაში, შეგიძლიათ, განაახლოთ თქვენი პირადი ანკეტა, კონკრეტული კონკურსისათვის პირადი ანკეტიდან გამოიყენოთ სათანადო ინფორმაცია, დაამატოთ ახალი პუბლიკაციების, პროექტების ჩამონათვალი და ა.შ. 
თუ უკვე დარეგისტრირებული ხართ, გაიარეთ ავტორიზაცია (ელფოსტისა და პაროლის მითითებით), შედით თქვენ ანგარიშზე და ატვირთეთ ახალი საგრანტო პროექტი. საგრანტო პროექტს არეგისტრირებს პროექტის სამეცნიერო ხელმძღვანელი.
ავტორიზაციის გავლის შემდეგ  დააჭირეთ ღილაკს „პროექტის დამატება“. ეკრანზე გამოჩნდება მოცემული დროისათვის ფონდში მიმდინარე საგრანტო კონკურსების ნუსხა. აირჩიეთ „მტცუ და შრესფ 2011 წლის ერთობლივი  კონკურსი“ და დაიწყეთ თქვენი საგრანტო პროექტის დარეგისტრირება.

· პროექტის ატვირთვისას ეკრანზე მოცემულ გრაფებში თქვენ მოგიხდებათ ინფორმაციის შეყვანა როგორც ქართულ, ასევე ინგლისურ ენაზე. კლავიატურის გადართვა შეგიძლიათ როგორც თქვენსავე კომპიუტერში, ასევე ელექტრონული წარდგენის სისტემაში ყველა ნაბიჯზე განთავსებული ღილაკის „ქართული კლავიატურის ჩართვა/გამორთვა“ საშუალებით.

· ელექტრონული წარდგენის სისტემაში ყველა ნაბიჯზე შეტანილი ინფორმაცია შეინახეთ „დამახსოვრება/გაგრძელების“ ღილაკის გამოყენებით.
· ვარსკვლავით მონიშნული ველების შევსება სავალდებულოა, წინააღმდეგ შენთხვევაში, ელექტრონული ბაზა მომდევნო ნაბიჯზე გადასვლის საშუალებას არ მოგცემთ.
ნაბიჯი 1.  ინფორმაცია პროექტის შესახებ

1.1. შეიყვანეთ პროექტის სახელწოდება ქართულად და ინგლისურად.
1.2. მიიყვანეთ კურსორი ისართან და აირჩიეთ პროექტის ხანგრძლივობა პერიოდების მიხედვით, თითიეული პერიოდი შეიცავს 6 თვეს.
ნაბიჯი 2. სამეცნიერო კვლევის მიმართულებები

1.1. აირჩიეთ კვლევის მიმართულება/ქვემიმართულება, რისთვისაც მიიყვანეთ კურსორი შესაბამისი ველის გასწვრივ ისართან, აირჩიეთ სიიდან საჭირო მიმართულება/ქვემიმართულება, მონიშნეთ „მაუსის” მარცხენა ღილაკით და თქვენ მიერ არჩეული მიმართულება/ქვემიმართულება ჩაიწერება შესავსებ ველში;
1.2. ჩაწერეთ პროექტში დაგეგმილი კვლევის საკვანძო სიტყვები ქართულად და ინგლისურად. საკვანძო სიტყვები წარმოაჩენს თქვენი კვლევის ვიწრო სპეციალიზაციას, რაც ხელს შეუწყობს შესაბამისი პროფილის რეცენზენტის შერჩევას;

1.3. თქვენ შეგიძლიათ მიუთითოთ კვლევის სამი მიმართულება/ქვემიმართულება. იმ შემთხვევაში, თუ მეორე ან მესამე მიმართულების ფარგლებში ქვემიმართულებების ჩამონათვალიდან არცერთი შეესაბამება თქვენს პროექტს, ქვემიმართულებებიდან აირჩიეთ „სხვა“. ასეთ შემთხვევაში თქვენი კვლევის ქვემიმართულების დაკონკრეტება შესაძლებელი იქნება საკვანძო სიტყვების საშუალებით.
ნაბიჯი 3. პროექტის ძირითადი პერსონალი
1.1. პროექტის სამეცნიერო ხელმძღვანელის სახელი, გვარი, დაბადების თარიღი და პოზიცია ავტომატურადაა შევსებული. პერიოდების მიხედვით ჩაწერეთ სამეცნიერო ხელმძღვანელის ანაზღაურება ლარებში;
1.2. პროექტის ძირითადი პერსონალის დასაფიქსირებლად დააჭირეთ „პერსონალის დამატებას“. იმისათვის, რომ დაამატოთ პერსონალი, მეცნიერი უკვე დარეგისტრირებული უნდა იყოს ფონდის ელექტრონულ ბაზაში. მეცნიერის ასარჩევად ველში: მეცნიერის პირადი №  აკრიფეთ სასურველი მეცნიერის პირადი ნომერი (11 ნიშნა), გამოჩნდება მეცნიერის სახელი და გვარი, დააჭირეთ ღილაკს დამატება. ამ მეცნიერის პირადი ინფორმაცია ავტომატურად გამოჩნდება მომდევნო  ნაბიჯებში თქვენს ეკრანზე და გაგიმარტივებთ ელექტრონული განაცხადის შევსებას. თუ მეცნიერი, რომლის დამატებაც გსურთ, ფონდის ბაზაში არ არის, მიმართეთ მას, რათა დარეგისტრირდეს, შემდეგ დაასრულეთ ფორმის შევსება.

1.3. პერსონალის დამატების შემდეგ ჩაწერეთ პროექტში მისი პოზიცია და პერიოდების მიხედვით ექვსი თვის ანაზღაურება  (ლარებში).  
1.4. წარსულში მასობრივი განადგურების იარაღის შექმანასთან დაკავშირებულ თემატიკაზე მომუშავე მეცნიერებისათვის გააკეთეთ მონიშვნა ცხრილის შესაბამის სვეტში.
ნაბიჯი 4. პროექტის დამხმარე პერსონალი
1.5. ჩაწერეთ დამხმარე პერსონალის პოზიცია პროექტში და მისი ანაზღაურება (ლარებში) პერიოდების მიხედვით.

1.6. თითოეული დამხმარე პერსონალისთვის (ერთი და იმავე პოზიციის გამეორების შემთხვევაშიც კი) დაამატეთ ცალკე სტრიქონი.

ნაბიჯი 5. პროექტის უცხოელი კოლაბორატორები

1.7. ჩაწერეთ პროექტის უცხოელი შესაძლო კოლაბორატორ(ებ)ის სახელი, გვარი, ორგანიზაცია, თანამდებობა და საკონტაქტო ინფორმაცია ქართულად და ინგლისურად.
1.8. საჭიროების შემთხვევაში დამატებითი კოლაბორატორისთვის დაამატეთ ცალკე სტრიქონი.
ნაბიჯი 6. არსებული მატერიალურ-ტექნიკური ბაზა

1.1. ჩაწერეთ პროექტის განხორციელებისათვის საჭირო უკვე არსებული მატერიალურ-ტექნიკური ბაზა: სამუშაო ოთახები, ძირითადი ხელსაწყო-დანადგარები, მოწყობილობები, სხვა ტექნიკური საშუალებები და მათი ადგილმდებარეობა. 

1.2. ჩაწერეთ პროექტის ფარგლებში შესაძენი ძირითადი ხელსაწყო-დანადგარები, მოწყობილობები, სხვა ტექნიკური საშუალებები.

1.3. მითითებული მატერიალურ-ტექნიკური ბაზა ხელმისაწვდომი უნდა იყოს მონიტორინგისთვის.

ნაბიჯი 7. პუბლიკაციები

1.1. თითოეული მონაწილისათვის მონიშნეთ ის პუბლიკაციები, რომლებიც, თქვენი აზრით, ყველაზე მეტად წარმოაჩენს პროექტის თემასთან სიახლოვეს. პუბლიკაციების მოსანიშნად მიყვანეთ კურსორი პუბლიკაციის გასწვრივ მარცხენა მხარეს კვადრატთან და დააწკაპუნეთ.
1.2. პროექტში დაფიქსირდება მხოლოდ ბოლო 10 წლის მანძილზე გამოქვეყნებული პუბლიკაციები (2001-2011 წლებში).

1.3. პროექტის სამეცნიერო ხელმძღვანელისათვის შესაძლებელია 5, ხოლო დანარჩენი ძირითადი მონაწილეებისთვის კი − 2-2 პუბლიკაციის მითითება. 
1.4. თუკი პუბლიკაციების სვეტები ცარიელია და არ გაქვთ მონიშვნის საშუალება, ეს იმას ნიშნავს, რომ მეცნიერ(ებ)ის პირად ანკეტაში პუბლიკაციების შესახებ ინფორმაცია არ არის. პროექტში მონაწილე თითოეულმა მეცნიერმა ჯერ საკუთარ პირად ანკეტაში უნდა შეავსოს პუბლიკაციების ნაბიჯი და მხოლოდ ამის შემდეგ შეძლებთ, დაამატოთ და მონიშნოთ პუბლიკაციები საგრანტო პროექტის ანკეტაში.

ნაბიჯი 8. სამეცნიერო საგრანტო პროექტებში მონაწილეობა

6.1. აირჩიეთ  საკუთარი შეხედულებისამებრ (მაგ. საუკეთესო/თქვენი პროექტის თემატიკის შესაბამისი) სამეცნიერო საგრანტო პროექტები სამეცნიერო ხელმძღვანელისა და პროექტში არჩეული პერსონალის მონაწილეობით შესრულებული საგრანტო პროექტების  სიიდან.
6.2. არჩეული საგრანტო პროექტის მოსანიშნად მიიყვანეთ კურსორი დამფინანსებელი ორგანიზაციის დასახელების გასწვრივ მარცხენა მხარეს კვადრატთან და დააწკაპუნეთ.
6.3. თუკი სამეცნიერო გრანტების სვეტები ცარიელია და არ გაქვთ მონიშვნის საშუალება, ეს იმას ნიშნავს რომ მეცნიერ(ებ)ის პირად ანკეტაში სამეცნიერო საგრანტო პროექტების შესახებ ინფორმაცია არ არის. პროექტში მონაწილე თითოეულმა მეცნიერმა ჯერ საკუთარ პირად ანკეტაში უნდა შეავსოს სამეცნიერო გრანტების  ნაბიჯი და მხოლოდ ამის შემდეგ შეძლებთ, დაამატოთ და მონიშნოთ სამეცნიერო გრანტები საგრანტო პროექტის ანკეტაში.

ნაბიჯი 9. წამყვანი ორგანიზაცია

7.1. მიიტანეთ კურსორი გრაფასთან „წამყვანი ორგანიზაცია”, დააწკაპუნეთ ისართან, გამოჩნდება სია.
7.2. აირჩიეთ თქვენი ორგანიზაცია მოცემული სიიდან. თუკი თქვენი ორგანიზაცია მოცემულ სიაში არ არის, აირჩიეთ – სიის ბოლოდან „სხვა” და მომდევნო ველში თავად ჩაწერეთ თქვენი ორგანიზაციის სახელწოდება. 
7.3. თუ ორგანიზაციას მოცემული სიიდან აირჩევთ, წამყვანი ორგანიზაციის სამართლებრივი სტატუსი, სახელწოდება ქართულად, სახელწოდება ინგლისურად, მისამართი აღარ უნდა შეავსოთ. თუ ორგანიზაციის დასახელებას თავად აკრეფთ, შესაბამისად, მომდევნო ველებიც თავად უნდა შეავსოთ. ორგანიზაციის სამართლებრივი სტატუსის მისათითებლად მიიტანეთ კურსორი ველის გასწვრივ – მარჯვენა მხარეს სიასთან და აირჩიეთ. შესაბამის ველებში შეიყვანეთ წამყვანი ორგანიზაციის ხელმძღვანელის სახელი, გვარი, ორგანიზაციის ტელეფონი, ელფოსტა, ვებგვერდი.

ნაბიჯი 10. თანამონაწილე ორგანიზაციები

10.1. თუ პროექტში გათვალისწინებულია თანამონაწილე ორგანიზაცი(ებ)ის მონაწილეობა, შეავსეთ შესაბამისი ველები წამყვანი ორგანიზაციის მსგავსად.
ნაბიჯი 11. ბიუჯეტი (ივსება აშშ დოლარებში)
7.1.  შეავსეთ პროექტის ბიუჯეტი ძირითადი ხარჯვითი კატეგორიების მიხედვით თითოეული ექვსთვიანი საანგარიშო პერიოდის მიხედვით. პროგრამა თავად დააჯამებს თანხას. ბიუჯეტი იმდენ ექვსთვიან საანგარიშო პერიოდზე იქნება გათვლილი, რამდენსაც მოითხოვს  პირველ ნაბიჯზე მითითებული პროექტის ხანგრძლივობა. 

7.2. თუ გსურთ დაამატოთ ან მოაკლოთ საანგარიშო პერიოდების რაოდენობა, დაბრუნდით პირველ ნაბიჯზე და მიუთითეთ პროექტის სასურველი ხანგრძლივობა (12,18 ან 24 თვე). პირველ ნაბიჯზე დაბრუნებით აქამდე უკვე შეყვანილი და დამახსოვრებული ინფორმაცია არ დაიკარგება.
7.3. შესაძენი ერთეულები მიუთითეთ ზოგადი ჩამონათვალის სახით - დეტალური ინფორმაციის, სპეციფიკაციისა და ფასის მითითების გარეშე. 

ნაბიჯი 12. დამატებითი ინფორმაცია პროექტის შესახებ
12.1. სურვილის შემთხვევაში შეიტანეთ პროექტის შესახებ ნებისმიერი დამატებითი ინფორმაცია.
ნაბიჯი 13. პროექტის რეზიუმე

13.1.  წარმოადგინეთ პროექტის რეზიუმე – არაუმეტეს 100 სიტყვისა ქართულად და არაუმეტეს 100 სიტყვისა ინგლისურად.
ნაბიჯი 14. საპროექტო წინადადების ატვირთვა

7. ატვირთეთ საპროექტო წინადადება ქართულად pdf ფორმატში.
7. საპროექტო წინადადების მოცულობა არ უნდა აღემატებოდეს 4 გვერდს.

7. საპროექტო წინადადება ელექტრონულად აიწყობა A4 ფორმატის ფურცლის ზომებში შემდეგი მოთხოვნების დაცვით: გვერდის მარცხენა მხარეს დატოვეთ 2.5 სმ სიგანის მინდორი, მარჯვენა, ზედა და ქვედა მხარეს - 1.5 სმ. ტექსტის სტრიქონებს შორის ინტერვალი 1.0 (Single), სათაურებსა და ტექსტს შორის, ცხრილებსა და ტექსტს შორის და სხვა მსგავს სიტუაციებში დასაშვებია უფრო მაღალი ინტერვალი; სასურველია, დოკუმენტის ქართული ვერსიის ტექსტურ ნაწილში AcadNusx-ის ან Sylfaen-ის ფონტის გამოყენება. 
7. საპროექტო წინადადება მოამზადეთ ქვემოთ მოყვანილი სქემის მიხედვით:

1. კვლევის სიახლე, მიზანი და ამოცანები
1.1 პრობლემის აქტუალობა და კვლევის სიახლე 
(პრობლემის მოკლე მიმოხილვა; დასაბუთება, თუ რატომ არის პროექტი მნიშვნელოვანი და აქტუალური; კვლევის მეცნიერული სიახლის აღწერა; პროექტის საბოლოო მიზანი  და სხვ.) 

1.2 კვლევის ობიექტი და ამოცანები 
(აღწერეთ: კვლევის ობიექტი; კვლევის სტრატეგია; პროექტის განხორციელების ეტაპები და შესასრულებელი ამოცანები  და სხვ.)

ამოცანების ჩამონათვალი პერიოდებისა და შემსრულებლების მითითებით
	#
	ამოცანის

დასახელება
	ამოცანის შესრულების სავარაუდო დრო თვეების მიხედვით
	მონაწილე ორგანიზაციები

	1
	
	(მაგ., მე-9-12 თვე)
	

	2
	
	
	

	3
	
	
	

	4
	
	
	

	n
	
	
	


· პროექტის დაწყების სავარაუდო თარიღად ჩათვალეთ 2012 წლის მარტი.
2 კვლევის მეთოდიკა და მოსალოდნელი შედეგები
2.1 კვლევის მეთოდიკის შესაბამისობა პროექტის ამოცანებთან 
(აღწერეთ: პროექტში დაგეგმილი ამოცანების გადასაჭრელად საჭირო მეთოდები და საშუალებები/გზები, მათი დასაბუთება; პროექტის ამოცანების რეალიზაციის პროცესში მოსალოდნელი სირთულეები და მათი გადაწყვეტის მეთოდები და სხვ.)

2.2 კვლევის მოსალოდნელი შედეგები და მათი მნიშვნელობა კვლევის სამეცნიერო მიმართულებისათვის/მიმართულებებისათვის
(აღწერეთ: პროექტის დასრულების შედეგად მოსალოდნელი ახალი ან უფრო სრულყოფილი ცოდნის მნიშვნელობა კვლევის მიმართულებისა და მომიჯნავე სფერო(ები)სათვის; აგრეთვე, კვლევის შედეგების გამოყენების პერსპექტივები სოციალურ-პოლიტიკური, საზოგადოებრივი, კულტურული ან/და ტექნიკური პროგრესის თვალსაზრისით  და სხვ.)
პროექტის საბოლოო წარდგენა

პროექტი საბოლოოდ დარეგისტრირდება მხოლოდ მას შემდეგ, რაც რეგისტრაციის ყველა ნაბიჯის გავლისა და საპროექტო წინადადების ატვირთვის შემდეგ თავად დააჭერთ ღილაკს „საბოლოო წარდგენა“. ამ ღილაკზე დაჭერამდე და ფონდის მიერ განაცხადების რეგისტრაციის საბოლოო ვადის გასვლამდე შესაძლებელია პროექტის მრავალგზის რედაქტირება. 

საბოლოო წარდგენით პროექტი მოცემული სახით დარეგისტრირდება შოთა რუსთაველის ეროვნული სამეცნიერო ფონდის ელექტრონულ ბაზაში საიდენტიფიკაციო შიფრით  და პროექტის მომდევნო რედაქტირებას ვეღარ შეძლებთ.

გთხოვთ, დეტალურად გადახედოთ თქვენს პროექტს და მხოლოდ მას შემდეგ მოახდინოთ პროექტის საბოლოო წარდგენა, როდესაც დარწმუნდებით, რომ თქვენ მიერ წარმოდგენილი ყველა ინფორმაცია  საბოლოოა.

ღილაკი „ჩემი პროექტები” (ეკრანის მარჯვენა მხარეს) გადაგამისამართებთ თქვენ მიერ არჩეული/შევსებული საპროექტო განაცხადების ნუსხაში, სადაც მითითებულია თქვენ მიერ შევსებული საპროექტო განაცხადის რეგისტრაციის ნომერი, პროექტის სახელწოდება და კონკურსის ტიპი. აქვე არის განთავსებული ღილაკები ,,ნახვა” და ,,რედაქტირება”, რომელთა მეშვეობითაც შეგიძლიათ დაათვალიეროთ და შეასწოროთ თქვენი პროექტი. 
კონკურსანტი პასუხისმგებელია ფონდის ვებგვერდზე შევსებული/ატვირთული ინფორმაციის სისწორეზე.
პროექტის საბოლოო წარდგენის შემდეგ  ელექტრონული ბაზა დააგენერირებს „პროექტის წარმომდგენი იურიდიული და ფიზიკური პირების ერთობლივ განცხადებას კონკურსში მონაწილეობის შესახებ“, რომლის ნაბეჭდი ვარიანტი სათანადო ხელმოწერებითა და ბეჭდით/ბეჭდებით დამოწმებული წარდგენილ უნდა იქნას ფონდის კანცელარიაში. 

„პროექტის წარმომდგენი იურიდიული და ფიზიკური პირების ერთობლივ განცხადებას კონკურსში მონაწილეობის შესახებ“ ფონდის კანცელარიაში წარდგენის გარეშე პროექტი კონკურსში დარეგისტრირებულად არ ჩაითვლება, მიუხედავად ელექტრონული  რეგისტრაციის დასრულებისა. 
საკონკურსო დოკუმენტაცია (პროექტი (ბიუჯეტთან ერთად), პროექტის რეზიუმე ქართულ და ინგლისურ ენებზე), რომელიც რუსთაველის ფონდის ვებგვერდზე უკვე შეავსეთ და ატვირთეთ ფონდში ნაბეჭდი სახით აღარ უნდა წარმოადგინოთ. 
ფონდში წარმოსადგენია მხოლოდ ორგანიზაციის ხელმძღვანელთა და პროექტის ძირითადი პერსონალის მიერ ხელმოწერლი და ბეჭედდასმული განცხადების ფორმა. 
შოთა რუსთაველის ეროვნული სამეცნიერო ფონდი გისურვებთ წარმატებას!
